
CORONAVIRUS (COVID-19)  

Coronavirus e tšoaetsana joang?

Batho ba nang le Coronavirus ba na le bothata ba matšoafo bo ka bang bonyane kapa ba ba bobe, ho kenyelletsa 
matšoao a feberu, ho khohlela ho ommeng le ho felloa ke moea. 

Coronavirus e ka tšoaetsana ho tloha ho motho e mong ho ea ho e mong ka marotholi nakong eo motho a buang, a 
khohellang kapa a thimulang.

Coronavirus hape e ka phela holima lintho tse ling joaloka lifono, liloko tsa mamati, lipompo le litafole. Ebang u ka 
tšoara sebaka seo kokoana e lutseng ho sona ’me oa ama sefahleho sa hao, u ka fumana tšoaetso. 

Re ka sheba se etsahetseng linaheng tse ling moo bonyane 80% ea batho ba nang le Coronavirus ba nang le matšoao 
a seng mabe, ba sa kuleng haholo ’me ba hlaphoheloa ntle le ho hloka ho ea sepetlele. Le ha ho le joalo, 20% ke batho 
ba kulang haholo hoo ba hlokang ho ea sepetlele. Batho ba bang ba bolaoa ke Coronavirus. Maqheku le batho ba 
tšoeroeng ke mafu a mang (joaloka Lefuba) ba kotsing ea ho fumana tšoaetso ea coronavirus ebile e ka ba kulisa hape 
ea ba bolaea. 

Ho etsahalang ha motho a ka fumana tšoaetso?

Motho ea nang le tšoaetso ea Corona a ka kula
hakae? Corona e ka bolaea batho?

Kokoana-hloko ena e ncha, ’me e ata ha bonolo haholo ebile ka potlako. Bothata ke hore, ebang batho ba bangata ba 
ka kula ka nako e tšoanang, ha ho na sebaka se lekaneng lipetlele, kapa lingaka tse lekaneng ho alafa batho bohle, ’me 
ho ka ba le mafu a batho ba bangata ho sa hlokahale. Sena ke se etsahetseng linaheng tse ling moo liketekete tsa 
batho li timetseng. 

Ke hobaneng ha batho ba tšoenyehile haeba ho 
na le batho ba ntseng ba hlaphoheloa? 

MOKHOKHOTHOANE MOCHESO
O PHAHAMENG

MOKHATHALA HO HEMA KA BOIMA

Matšoao a tloaelehileng a Coronavirus


